
Ҳ    У    К    М
ЎЗБЕКИСТОН    РЕСПУБЛИКАСИ    НОМИДАН

2024 йил  июль ойининг 22 куни жиноят ишлари бўйича Денов туман суди Денов тумани Саноатчилик маҳалла фуқаролар йиғини биносида очиқ  сайёр суд мажлисида, раислик қилувчи: Ж.Н.Хурсандов, судья ёрдамчиси И.Расуловнинг котиблигида, тарафлардан Денов туман прокурори  ўринбосари Р.Омонов, судланувчи Н.Мамадаминов ва унинг ҳимоячиси “Сурхон ҳақиқат маскани  адвокатлар ҳайъати адвокати О.Пардаевнинг иштирокида ЖЖЖга оид 1-1905-2402/235-сонли жиноят ишини кўриб чиқди. Иш ҳужжатларига кўра 

ЖЖЖ (ЖЖЖ), 1995 йил 27 мартда Денов шаҳрида туғилган, миллати ўзбек, Ўзбекистон фуқароси, маълумоти ўрта, бўйдоқ, ишламайди, жиноят ишлари бўйича  Қизириқ туман судининг 2020 йил 22 июль кунидаги ҳукмига кўра, ЖК 277-моддасининг 1-қисми, 104-моддаси 3-қисмининг “д” банди  билан айбли деб топилиб, ЖК 59,61-моддалари тартибида 8 йил 6 ой муддатга озодликдан маҳрум қилиш жазосига судланган, жазони ўташ давомида жиноят ишлари бўйича Қарши туман судининг 2022 йил 16 август кунидаги ҳукмига кўра, ЖК 74-моддаси 3-қисмининг “б” бандига асосан ўталмаган 5 йил 7 ой 27 кун жазоси шу муддатга аҳлоқ тузатиш ишлари жазосига алмаштирилган, Денов туман ИИБ Пробация  гуруҳининг 2024 йил 17 июль кунидаги 28/3819-сонли  хатига кўра, ўталмаган жазо муддати 3 йил 9 ой 3 кунни ташкил этишлиги белгиланган, Денов тумани, Саноатчилик маҳалласи,  С.Шерозий кўчаси, 32-уйда  яшайди, мазкур жиноят иши бўйича                     2024 йил 05 июнь куни муносиб хулқ атворда бўлиш тўғрисидаги тилхат эҳтиёт чораси қўлланилган, айблов хулосаси нусхасини 2024 йил 20 июнь куни  олган.
Ўзбекистон Республикаси ЖК 266-моддасининг 1-қисми билан айбланган.  
 Суд, судланувчилар ва фуқаровий даъвогар, гувоҳларнинг кўрсатувларини, тарафлар фикрини тинглаб, жиноят иши материаллари билан танишиб чиқиб, қуйидагиларни

а  н  и  қ  л  а  д  и  :

Н.Мамадаминов, 2024 йил 07 апрель куни соат 21:30ларда бошқарувида бўлган оқ рангли, “Кобалт” русумли, давлат рақам белгиси 75D229НА бўлган автомашинада Денов тумани, “Намозгоҳ” маҳалласида ўтувчи 4 Р 108 “В” автомобил йўлининг 13 километрида Денов-Шўрчи йўналиши бўйича ҳаракатланиб бориб, йўлнинг ўнг томони четига тўхтаб, йўл четида турган Ж.Жўрақулов, Э.Ибрагимов, Ш.Жумаев ва М.Мелибоев исмли мижозларни автомашинасига ўтқазиб, ушбу ҳаракат йўналиши бўйича ҳаракатланиб бошлаб, йўналишини ортга яъни Шўрчи-Денов йўналиши бўйича ўзгартириш учун қайрилиб олаётганида  амалдаги Ўзбекистон Республикаси Вазирлар Маҳкамасининг 24.12.2015 йилда 370-сонли Қарори билан тасдиқланган “Йўл ҳаракати қоидалари”нинг 53-бандидаги “Ҳайдовчи ҳаракатланишни бошлаш, манёвр қилиш (қайта тизилиш, бурилиш, қайрилиб олиш, қувиб ўтиш ва айланиб ўтиш) ва тўхташдан олдин бажарилаётган манёвр бошқа йўл ҳаракати қатнашчиларини ҳаракатланишига хавф туғдирмаслиги керак”лиги ҳақидаги қоида талабларига, шунингдек, 59-банди                                 2-қисмидаги “Чорраҳадан ташқарида қайрилиб олишда, агар қатнов қисмининг кенглиги манёврни четки чап ҳолатдан бажариш учун етарли бўлмаса, уни қатнов қисмининг ўнг четидан (ўнг йўл ёқасидан) амалга оширишга йўл қўйилишлиги, бу ҳолда ҳайдовчи шу йўналишдаги ва қарама-қарши йўналишдаги транспорт воситаларига йўл бериши шарт”лиги ҳақидаги талабларга зид равишда ҳаракатланиб, юқоридаги қоида талабларини қўпол равишда бузиб, ўзи ортига қайрилиб олиш ҳаракатини амалга ошириш мақсадида қайрилиш чироқларини ёқмай, ортидан келаётган автомашиналарни огоҳлантирмасдан, чап томонга қайрилиб, йўлнинг қатнов қисмига ҳаракатланиб чиқиб, ўзи билан бир йўналишда, ортидан ҳаракатланиб келаётган, “Нексия-1” русумли, давлат рақам белгиси 75 Е 511 FA бўлган автомашинасига хавфни юзага келтирганлиги оқибатида у билан тўқнашиб кетиб, йўл транспорт ҳодисасини содир этган.

Натижада, ўзининг бошқарувидаги “Кобалт” русумли 75D229НА давлат рақамли автомашинаcида бўлган йўловчилар Ж.Жўрақулов, Э.Ибрагимов, Ш.Жумаев ва ўзи билан тўқнашган “Нексия” русумли, давлат рақам белгиси 75 Е 511 FA бўлган автомашина йўловчилари Ш.Султанов, унинг турмуш ўртоғи Р.Назарова, фарзандлари Р.Хуррамова, С.Саидқулова, А.Саидқулов, С.Саидқулов ва Ш.Саидқуловалар турли даражада тан жароҳати олиб, туман касалхонасига мурожаат қилган.

Суд-тиббиёт экспертизаси илмий амалий маркази Сурхондарё филиали Денов пунктининг 01.05.2024 йилдаги №520 сон хулосасига кўра, фуқаро Ш.Жумаевнинг баданида яъни, чап оёқ сон усти соҳасида шиши, тақдим қилинган тиббий ҳужжатларга биноан чап ёнбош суягининг ёпиқ синиб, қониқарли туриши, чап сон пастки учлиги юмшоқ тўқимасининг эзилиши ва қонталаши каби тан жароҳатлари соғлигининг узоқ вақт яъни йигирма бир кундан кўп, аммо тўрт ойдан кўп бўлмаган муддатга бузилишига олиб келган, меъзони (белгиси)га кўра, “Ўртача оғир” тан жароҳати деб баҳоланган.
Суд-тиббиёт экспертизаси илмий амалий маркази Сурхондарё филиали Денов пунктининг 02.05.2024 йилдаги №521 сон хулосасига кўра, фуқоро Э.Ибрагимовнинг баданида яъни, пешона соҳаси чап томони юқори сочли қисми билан шилинмаси, чап елка юқори учлиги, елка камари билан шиши, чап сон юқори учлиги орқа юзаси қонталаши, тақдим қилинган тиббий ҳужжатларга биноан: Бош мия ёпиқ жароҳати, бош мия чайқалиши, иккала қов суягининг, ўтирғич суягининг ёпиқ сингани, ВС1-ВС2-ВС3 ёпиқ синиб қониқарли туриши, бошнинг тепа иккала болдир, бел соҳалари юмшоқ тўқималарининг эзилиши, каби тан жароҳатлари реал оқибатига кўра, умумий меҳнат қобилиятининг 1/3 қисмининг йўқолишига олиб келган, мезонига кўрасоғлигининг узоқ вақт яъни йигирма бир кундан кўп, аммо тўрт ойдан кўп бўлмаган муддатга бузилишига олиб келган, меъзони (белгиси)га кўра, “ОҒИР” тан жароҳати деб баҳолаган.

Суд-тиббиёт экспертизаси илмий амалий маркази Сурхондарё филиали Денов пунктининг 25.04.2024 йилдаги  №522 сон хулосасига кўра, фуқаро Ж.Жўрақуловнинг баданида яъни, пешона соҳаси чап томонида жароҳати, чап кўз пастки қовоқ соҳасида қонталаши, бошнинг тепа соҳаси ўрта қисмида эзилган жароҳати, атрофида шиши, тиббий ҳужжатга биноан: Бош мия ёпиқ жароҳати, бош мия чайқалиши, чапдан ўтирғич, қов, ёнбош суякларини ёпиқ синиб силжиши, бошни пешона, иккала болдир, бел соҳаларини юмшоқ тўқималари эзилиши каби тан жароҳатлари реал оқибатларга кўра, умумий меҳнат қобилиятини                      1/3 қисмини турғун йўқолишига олиб келиш меъзони (белгиси) га кўра, “Оғир” тан жароҳати деб баҳоланади.

Суд-тиббиёт экспертизаси илмий амалий маркази Сурхондарё филиали Денов пунктининг 24.04.2024 йилдаги  №527 сон хулосасига кўра, фуқаро Ш.Дулановнинг баданида яъни, пешона ўрта соҳаси тикилган жароҳати, пешона ўрта соҳаси тери сидирилиши, (тақдим қилинган тиббий ҳужжатларга биноан), қўшма жароҳат, Бош мия ёпиқ жароҳати, бош мия чайқалиши, бошнинг пешона соҳаси йиртилган жароҳати, кўкрак қафаси ёпиқ жароҳати, ўнг томон 8-қовурғанинг синиши каби тан жароҳатлари, соғлиғининг узоқ вақт яъни 21 кундан кўп, аммо тўрт ойдан қўп бўлмаган муддатга бузилшига олиб келиши меъзони (белгиси) га кўра, “Ўртача оғир” тан жароҳати деб баҳоланади.

Суд-тиббиёт экспертизаси илмий амалий маркази Сурхондарё филиали Денов пунктининг 25.04.2024 йилдаги  №525 сон хулосасига кўра, фуқаро Р.Назарованинг баданида яъни, пешона соҳаси тўлиқ тарқоқ шилиниши, бурун соҳаси пастки учлиги шилинмаси, юзининг чап лунж соҳаси шилинмаси, ияк соҳаси пастки учлиги шилинмаси, чап тизза бўғими олдинги юзаси шилинмаси, (тиббий ҳужжатга биноан): Бош мия ёпиқ жароҳати, бош мия чайқалиши, бошнинг пешона, ўнг теппа соҳасида кўплаб эзилиб шилинган яраси ва юмшоқ тўқима эзилиб, шилинган яраси ва юмшоқ тўқима эзилиши, иккила тизза бўғими эзилиб шилинган яраси каби тан жароҳатлари соғлиғининг 6 кундан кўп, аммо 21 кундан кўп бўлмаган муддатга бузилишига олиб келади, оғирлик даражаси бўйича “Соғлиқнинг бузилишига сабабчи бўлган енгил” тан жароҳати деб баҳоланади.

Суд-тиббиёт экспертизаси илмий амалий маркази Сурхондарё филиали Денов пунктининг 22.04.2024 йилдаги  №523 сон хулосасига кўра, фуқаро С.Сайидқуловнинг баданида яъни, бошнинг пешона соҳаси ўнг томони, бошнинг тепа, ўрта қисмида тери сидирилиши, бурун ўрта учлиги чап томони билан тарқоқ шилинмаси, юқори ичики қаватида эзилган яраси, ияк соҳаси ўнг томонида пастки қисмида шилинмаси, ўнг болдир ўрта учлиги олд юзаси шилинмаси, (тиббий ҳужжатга биноан): Бош мия ёпиқ жароҳати, бош мия чайқалиши, бошнинг пешона соҳаси юмшоқ тўқимаси эзилиши каби тан жароҳатлари соғлиғининг 6 кундан кўп, аммо 21 кундан кўп бўлмаган муддатга бузилишига олиб келади, оғирлик даражаси бўйича “Соғлиқнинг бузилишига сабабчи бўлган енгил” тан жароҳати деб баҳоланади.

Суд-тиббиёт экспертизаси илмий амалий маркази Сурхондарё филиали Денов пунктининг 24.04.2024 йилдаги  №526 сон хулосасига кўра, фуқаро Р.Сайидқуловнинг баданида яъни, ўнг кўзи юқори ва пастки қовоқ соҳасида қонталаши, пешона чап соҳаси тирналмаси, чап болдир пастки учлиги олд соҳасида қонталаши, (тиббий ҳужжатга биноан): Бош мия ёпиқ жароҳати, бош мия чайқалиши, бошнинг пешона соҳаси ва бел соҳаси юмшоқ тўқима эзилиши каби тан жароҳатлари соғлиғининг 6 кундан кўп, аммо 21 кундан кўп бўлмаган муддатга бузилишига олиб келади, оғирлик даражаси бўйича “Соғлиқнинг бузилишига сабабчи бўлган енгил” тан жароҳати деб баҳоланади.

Суд-тиббиёт экспертизаси илмий амалий маркази Сурхондарё филиали Денов пунктининг 25.04.2024 йилдаги  №524 сон хулосасига кўра, фуқаро Ш.Сайидқуловнинг баданида яъни, пешона соҳаси тарқоқ шилинмаси каби тан жароҳатлари соғлиғининг бузилишига олиб келмайди, шу белгисига кўра “ЕНГИЛ” тан жароҳати деб баҳоланади.

Шунингдек, мазкур йўл транспорт ҳодисаси юзасидан 18.05.2024 йилда суд-автотехника экспертизаси тайинланган бўлиб, Бойсун тумани ИИБ ЭКГнинг 2024 йил 24 май кунидаги №81-сонли хулосасида, ушбу йўл ҳодисаси шароитида “Кобалт” русумли давлат рақам белгиси                          75 D 229 HA бўлган автомашина хайдовчисининг ҳаракатлари “Йўл ҳаракати қоидалари”нинг 4-банди ва 53-банди талабларига зид бўлган.

Шунингдек, мазкур йўл транспорт ҳодисаси юзасидан фуқаро Ш.С.Дулановнинг бошқарувида бўлган сариқ рангли “Нексия” русумли, давлат рақам белгиси 75 Е 511 FA бўлган автомашинага етказилган зарарларни баҳолаш юзасидан туман ИИБ ЙХХБнинг алоқа хатига асосан, “Денов баҳолаш” МЧЖнинг 17.04.2024 йилдаги № 059/04-24 сонли хулосасида фуқаро Ш.С.Дулановнинг бошқарувида бўлган “Нексия” русумли, давлат рақам белгиси 75 Е 511 FA бўлган автомашинага жами бўлиб, 18.325.500 (ўн саккиз миллион, уч юз йигирма беш минг беш юз) сўм миқдоридаги моддий зарар етказилганлиги кўрсатилган.
Судда судланувчи Н.Мамадаминов судда айбига иқрорлик билдириб, 2024 йил 07 апрель куни бошқарувидаги “Кобалт” русумли  автомашинасида киракашлик қилиб юрганида, кеч соат 21:30 ларда туманнинг Намозгоҳ маҳалласидан чақирув келиб тушганлиги, шунда ўша ҳудудга автомашинасида борганида, ўша ердан Э.Ибрагимов, Ш.Жумаев, Ж.Жўрақуловлар автомашинасига ўтириб, туман марказига боришларини айтганлиги, шунда туман маркази томон бошқариб  йўлнин қатнов қисмига қўшилиш учун автомашинасини орасини  кўрсатувчи ойнасидан қараганида, у билан бир йўналишда ортидан Ш.Дулановнинг бошқарувида бўлган “Нексия” русумли автомашина автомашина ҳаракатланиб келаётганлигини кўрганлиги, ўша вақтда ушбу автомашина ундан узоқда бўлганлиги, ўзининг йўналиши бўйича  ҳаракатни давом эттириб, ўзинг йўналиши бўйича ҳаркатни давом эттириб, темирйўл кесишмасидан ўтганидан сўнг ортига қайтиб,                     М41-автомобил йўлидан туман маркази томонга қайтмоқчи бўлганида,  йўловчилардан бир  ортига қайрилиб олиб, туман маркази  кўчаси билан  ҳаракатланишни таклиф қилганлиги, ўша вақтда ортидан келаётган Ш.Дулановнинг бошқарувида бўлган “Нексия” русумли автомашина яқинлашиб қолганлигига эътибор бермасдан ортга қайрилиш  ишорасини бериб, автомашинасини ортга қайириб олиш учун ҳаракатланиб ўзини турган жойидан яъни йўлнинг ўнг томонидаги учинчи йўлакдан йўлнинг чап томонига буриб юборганлиги, ўша вақтда ортидан келаётган жабрланувчи Ш.Дулановнинг бошқарувида бўлган “Нексия” русумли автомашинасини  чап томон ўрта қисмидан келиб  уриб юборганлиги, сўнг автомашинаги йўловчиларни тушириб, “Нексия” русумли автомашинанинг йўловчиларини шифохонага   жўнатганлиги, сўнг ўзининг автомашинаси йўловчилари ва жабрланувчи Ш.Дулановнинг автомашинасидаги йўловчиларни шифохонада тузалгунига қадар бўлган сарф харажатларни тўлиқ қоплаб берганлиги, ҳозирда  жабрланувчиларнинг унга нисбатан  ҳеч қандай даъволари йўқлигини инобатга олиб енгиллик беришни сўраб кўрсатув берди.                   
Жабрланувчи Ш.Дўланов судда  судланувчи  Н.Мамадаминовни иш юзасидан танишлиги, жабрланувчи Р.Назарова турмуш ўртоғи, вояга етмаган жабрланувилар Р.Хуррамова, С.Сайидқулов, Ш.Сайидқулова фарзандлари бўлишлиги, 2024 йил 07 апрель куни бошқарувидаги  “Нексия” русумли автомашинада оила аъзоларини ўтқазиб, туман марказидаги қариндошларини яшаш хонадонига келиб, ифторлик қилиб,  кеч соат 21 ларда  яшаш хонадонига қайтиб кетаётганида,  Денов-Шўрчи йўналишида  Денов тумани, Намозгоҳ маҳалласи ҳудудида ҳаракатланиб кетаётганида, тўсатдан ўзидан тахминан 10-15 метр  масофада узоқлликда йўналиши бўйича йўлнинг ўнг томон четкаи  қисмидан қайрилиб, олаётган “Кобалт” русумли,  давлат рақами  75D229 НA бўлган  автомашина  қайрилиб олиш  ҳаракат  йўнилишига чиқиб келиб тўхтаб қолгандек бўлганлиги, ўша вақтда шошиб қолиб,  автомашинасини тўхтатиб қолишга улгурмаганлиги ва “Кобалт”  русумли автомашинасининг чап томон ўрта қисмига келиб урилиб, ҳушини йўқотганлиги, ҳушига келганида шифохонада ётганлиги, шифохонада ётган даврда уни даволанишга кетган сарф харажатларни судланувчи Н.Мамадаминов томонидан тўлиқ қоплаб берилганлиги, унга етказилган қолган моддий ва маънавий зарарларни ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи Н.Мамадаминовга нисбатан ҳеч қандай даъвоси йўқлиги ҳақида кўрсатув берди. 
Жабрланувчи Р.Назарова судда  судланувчи  Н.Мамадаминовни иш юзасидан танишлиги,  жабрланувчи Ш.Дўланов турмуш ўртоғи, вояга етмаган жабрланувилар Р.Хуррамова, С.Сайидқулов, Ш.Сайидқулова фарзандлари бўлишлиги, 2024 йил 07 апрель куни турмуш ўртоғининг бошқарувидаги “Нексия” русумли автомашинада оила аъзоларини ўтқазиб, туман марказидаги  қариндошларини яшаш хонадонига келиб, ифторлик қилиб, кеч соат 21 ларда  яшаш хонадонига қайтиб кетаётганларида  Денов-Шўрчи йўналишида  Денов тумани, Намозгоҳ маҳалласи ҳудудида тўсатдан автомашиналари нимагадир урилганлигини билганлиги, бироздан сўнг  йўл траспорт  ҳодисасига учраганларини сезганлиги,  ўша пайтда ҳушини йўқатганлиги, ҳушига келганида ўзи ва оила аъзолари шифокор томонидан  тиббий ёрдам кўрсатилаётганлигини билганлиги, шифохонада уни ва оила аъзоларини соғлиқларини тиклаш учун кетган сарф харажатларни судланувчи Н.Мамадаминов томонидан тўлиқ  қоплаб берилганлиги, унга етказилган қолган моддий ва маънавий зарарларни  ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи  Н.Мамадаминовга нисбатан   ҳеч қандай даъвоси йўқлиги ҳақида кўрсатув берди. 

Вояга етмаган жабрланувчи Р.Хуррамова қонуний вакили онаси Р.Назарованинг иштирокида судда судланувчи Н.Мамадаминовни иш юзасидан танишлиги,  жабрланувчи Ш.Дўланов отаси, жабрланувчи Р.Назарова онаси, вояга етмаган жабрланувилар Р.Хуррамова, С.Сайидқулов, Ш.Сайидқуловалар укалари ва синглиси бўлишлиги,   2024 йил 07 апрель куни отасининг бошқарувидаги “Нексия” русумли автомашинада уларни ўтқазиб, туман марказида қариндошларини яшаш хонадонига келишиб, ифторлик қилиб, кеч соат 21 ларда  яшаш хонадонига қайтиб кетаётганларида Денов тумани, Намозгоҳ маҳалласи ҳудудида тўсатдан автомашиналари нимагадир урилганлигини билганлиги, бироздан сўнг  йўл траспорт ҳодисасига учраганларини сезганлиги,  ўша пайтда  қўрқиб қолиб, нима бўлганлигини билмаслиги, ўша ердаги фуқаролар уларни автомашинадан чиқариб, шифохонага жўнатишганлигини билишлиги, шифохонада уни ва оила аъзоларини соғлиқларини тиклаш учун кетган сарф харажатларни судланувчи Н.Мамадаминов томонидан тўлиқ қоплаб берилганлиги, унга етказилган қолган моддий ва маънавий зарарларни  ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи Н.Мамадаминовга нисбатан ҳеч қандай даъвоси йўқлиги ҳақида кўрсатув берди. 

Жабрланувчи Н.Ибрагимов судда судланувчи Н.Мамадаминовни иш юзасидан танишлиги,  2024 йил 07 апрель куни қўшниси уйига ифторлик қилиб, ўша куни  ўртоғи  Ж.Жўрақуловнинг туғилган куни бўлганлиги сабабли, ўртоғлари Ш.Жумаев ва Э.Ибрагимовлар билан биргаликда Ж.Жўрақуловнинг уйига боришиб, туғилган кунни нишонлаш мақсадида туман марказига бориш учун такси чақирганлиги, шунда такси сифатида судланувчи Н.Мамадаминов   бошқарувидаги Кобалт русумли автомашинасида келганлиги, шунда туман марказига кетишаётгналарида тўсатдан  йўл транспорт ҳодисасига учраганлиги,  йўл  транспорт ҳодисаси айнан қандай содир бўлганлигини  англай олмасдан қолганлиги,  ўша ерда бўлгн йигитлар уларни автомашинадан чиқариб олишиб, шифохонага  жўнатишганлигини билганлиги, кейинчалик ушбу йўл транспорт ҳодисаси судланувчи Н.Мамадаминовнинг айби билан содир бўлганлигини билганлиги, шифохонада уни ва оила аъзоларини соғлиқларини тиклаш учун кетган сарф харажатларни судланувчи Н.Мамадаминов томонидан тўлиқ қоплаб берилганлиги, унга етказилган қолган моддий ва маънавий зарарларни  ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи Н.Мамадаминовга нисбатан ҳеч қандай даъвоси йўқлиги ҳақида кўрсатув берди. 

Жабрланувчи Ш.Жумаев судда судланувчи Н.Мамадаминовни иш юзасидан танишлиги, 2024 йил 07 апрель куни қўшниси уйига ифторлик қилиб, ўша куни ўртоғи Ж.Жўрақуловнинг туғилган куни бўлганлиги сабабли, ўртоқлари Муҳаммадали ва Э.Ибрагимовлар билан биргаликда Ж.Жўрақуловнинг яшаш уйига боришиб, Ж.Жўрақуловнинг   туғилган кунини нишўонлаш мақсадидап туман марказига бормоқчи бўлиб, такси чақирганлиги, шунда такси сифатида судланувчи Н.Мамадаминов бошқарувидаги “Кобалт” русумли автомашинасида келганлиги, шунда туман марказига кетишаётганларида Ж.Жўрақуловнинг уйига кетишаётганларида, тўсатдан  йўл транспорт ҳодисасига учраганлиги, йўл транспорт ҳодисаси айнан қандай содир бўлганлигини англай олмасдан қолганлиги,  ўша ерда бўлгн йигитлар уларни автомашинадан чиқариб олишиб, шифохонага  жўнатишганлигини билганлиги, кейинчалик ушбу йўл транспорт ҳодисаси судланувчи Н.Мамадаминовнинг айби билан содир бўлганлигини билганлиги, шифохонада уни ва оила аъзоларини соғлиқларини тиклаш учун кетган сарф харажатларни судланувчи Н.Мамадаминов томонидан тўлиқ қоплаб берилганлиги, унга етказилган қолган моддий ва маънавий зарарларни  ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи Н.Мамадаминовга нисбатан ҳеч қандай даъвоси йўқлиги ҳақида кўрсатув берди. 

Жабрланувчи Ж.Жўрақулов судда судланувчи Н.Мамадаминовни иш юзасидан танишлиги, 2024 йил 07 апрель куни қўшниси уйига ифторлик қилиб, ўша куни туғилган куни бўлганлиги сабабли дўстлари уни қўнғироқ қилишиб табриклашганлиги,  сўнг ўртоқлари Эрали, Шаҳьоз, Муҳаммадалилар ўша куни кеч соат 21 ларда уйига келишганлиги, шунда туғилган кунини нишонлаш мақсадида туман марказига бормоқчи бўлишиб, такси чақиртиришганида, шунда такси сифатида судланувчи Н.Мамадаминов бошқарувидаги “Кобалт” русумли автомашинасида келганлиги, шунда туман марказига кеташаётганларида Ж.Жўрақуловнинг уйига кетишаётганларида, тўсатдан йўл транспорт ҳодисасига учраганлиги, йўл транспорт ҳодисаси айнан қандай содир бўлганлигини англай олмасдан қолганлиги,  ўша ерда бўлгн йигитлар уларни автомашинадан чиқариб олишиб, шифохонага  жўнатишганлигини билганлиги, кейинчалик ушбу йўл транспорт ҳодисаси судланувчи Н.Мамадаминовнинг айби билан содир бўлганлигини билганлиги, шифохонада уни ва оила аъзоларини соғлиқларини тиклаш учун кетган сарф харажатларни судланувчи Н.Мамадаминов томонидан тўлиқ қоплаб берилганлиги, унга етказилган қолган моддий ва маънавий зарарларни  ҳам суд муҳокамаси даврида судланувчи Н.Мамадаминов томонидан тўлиқ қоплаб берилганлиги сабабли, судланувчи Н.Мамадаминовга нисбатан ҳеч қандай даъвоси йўқлиги ҳақида кўрсатув берди. 

Судланувчи Н.Мамадаминовнинг айбига иқрорлик билдириб, билдириб берган кўрсатувидан ташқари унинг айби қуйидагилар билан:

-жиноят иши материалларидаги воқеа жойини кўздан кечириш баённомаси ва унга илова қилинган фотосуратлар (и.в.17-21),  суд-тиббиёт экспертизалари хулосалари (и.в.32-33, 37-40, 42-45,47-50, 52-54, 56-58, 60-62, 64-67, 69-72, 74-75, 77-78), “Денов баҳолаш”  масъулияти чекланган жамиятининг жабрланувчи Ш.Дўлановнинг бошқарувида бўлган ГБАСПГНЕКСИЯ русумли, 75 Е 511 FA давлат рақамли автомашина  тегишли  автомашинани йўл транпорт ҳодисаси натижасида  кўрилган  зарарни  бозор  баҳоси тўғрисида  ҳисобот ва унга илова қилинган ҳужжатлар (и.в.79-98), Бойсун туман ички ишлар  бўлими  эксперт криминалистика  гуруҳи экспертининг 2024 йил                   24 май кунидаги  81-сонли  хулосаси (и.в.222-224) ва ишдаги бошқа далиллар билан тўлиқ исботланган.
Суд, дастлабки тергов органи томонидан судланувчи Н.Мамадаминовнинг транспорт воситасини бошқарувчи шахс томонидан  транспорт  воситалари ҳаракати ва уларда  фойдаланиш хавфсизлиги  қоидаларини бузиш баданга  ўртача оғир ёки оғир  шмкаст   етказилишига сабаб бўлганликда жиноий ҳаракатини Ўзбекистон Республикаси ЖК 266-моддасининг 1-қисми билан тўғри квалификация қилган.

Суд, судланувчи А.Мамадаминовга нисбатан жазо тури ва миқдорини белгилашда, Ўзбекистон Республикаси ЖК 55-моддасига мувофиқ унинг айбига иқрорлигини, қилмишидан чин кўнгилдан пушаймонлигини, етказилган зарарларнинг тўлиқ қопланганлигини, жабрланувчиларнинг даъвоси йўқлигини жазони енгиллаштирувчи ҳолатлар деб топиб, Ўзбекистон Республикаси ЖК 56-моддасига мувофиқ унинг ҳаракатларида жазони оғирлаштирувчи ҳолатлар мавжуд эмас деб топишни ва  у айбланаётган модда санкция доирасида жарима жазоси тайинлашни ва тайинланган жарима жазосининг  базавий ҳисоблаш миқдорини  жиноят содир этилган вақтда бўлиган  базавий ҳисоблаш миқдоридан келиб чиқиб белгилашни лозим топади. 

Ўзбекистон Республикаси ЖК 74-моддасида жазоси енгилроқ  жазо  билан алмаштирилган шахс жазонинг ўталмаган қисми мобайнида   янги жиноят содир этса, суд унга ушбу Кодекснинг 60-моддасида  назарда тутилган  қоидаларга  мувофиқ  жазо тайинлаш белгиланган. 

Иш ҳолатидан аниқланишича, судланувчи А.Мамадаминов суднинг ҳукми  билан тайинланган жазонинг ўталмаган қисмини Ўзбекистон Республикаси ЖК 74-моддаси 3-қисмининг “б” бандига асосан жазони енгилроқ жазога яъни  аҳлоқ тузатиш ишлари жазосига алмаштирилиб, ушбу жазони ўташ давомида мазкур жиноятни содир этган.  

Суд, судланувчи Н.Мамадаминовга нисбатан жазо тури ва миқдорини белгилашда, у мазкур жиноятни илгари қасддан содир этган жинояти учун яъни жиноят ишлари бўйича  Қизириқ туман судининг 2020 йил 22 июль кунидаги ҳукмига кўра,  Ўзбекистон Республикаси                   ЖК 277-моддасининг 1-қисми, 104-моддаси 3-қисмининг “д” банди  билан айбли деб топилиб, ЖК 59,61-моддалари тартибида 8 йил 6 ой муддатга озодликдан маҳрум қилиш жазосига судланиб, жазони ўташ давомида жиноят ишлари бўйича Қарши туман судининг 2022 йил 16 август кунидаги ҳукмига кўра, ЖК 74-моддаси 3-қисмининг “б” бандига асосан ўталмаган  5 йил 7 ой 27 кун жазоси шу муддатга аҳлоқ тузатиш ишлари жазосига алмаштирилиб, ушбу жазо муддатини ўтаётган даврда мазкур жиноятни содир этганлигини инобатга олиб, суд мазкур ҳукм бўйича тайинланган жазо муддатининг ўталмаган қисми яъни ҳукм чиқарилган кунига қадар  қолган қисми 3 йил 8 ой 28 кун аҳлоқ тузатиш ишлари жазоси муддатини тўлиқ қўшиш йўли билан Ўзбекистон Республикаси ЖК 60,61-моддалари тартибида бир неча ҳукмлар юзасидан жазо тайинлашни ва тайинланган жазоларни ЖК 61-моддаси тартибида алоҳида-алоҳида ижро қилишни лозим топади. 

Ўзбекистон Республикаси Олий суди Пленумининг 2006 йил                              3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарорининг 48- бандида судларда  муайян фаолият  билан шуғулланиш ҳуқуқидан маҳрум  қилиш тариқасидаги  қўшимча жазони, тегишли асослар мавжуд  бўлган ҳамда жазони енгиллаштирувчи  ва оғирлаштирувчи ҳолатларни  ҳисобга олган ҳолда, ушбу фаолият  ушбу  фаолият  касб ёки тирикчилик манбаи  бўлган шахсларга  нисбатан (масалан тадбиркорлик  фаолияти, транспорт  воситаларини бошқариш ва ш.к.) қўллашнинг қанчалик мақсадга мувофиқлиги масаласини  муҳокама қилиш тавсия этилиши  тўғрисида тушунтириш берилган. 
Суд, судланувчи Н.Мамадаминовга жазо тури ва миқдорини белгилашда суд муҳокамасида жабрланувчиларнинг унга нисбатан ҳеч қандай даъволари йўқлигини, жабрланувчиларга етказилган моддий ва маънавий зарарларни тўлиқ қоплаб берганлигини  инобатга олиб, судланувчи Н.Мамадаминовга нисбатан Ўзбекистон Республикаси                      ЖК 45-моддасини қўллаб, қўшимча жазо тариқасида барча турдаги транспорт воситларини бошқариш ҳуқуқидан маҳрум қилиш жазосини тайинламасликни лозим топади.

Суд, иш бўйича Н.Мамадаминовга нисбатан қўлланилган муносиб хулқ атворда бўлиш тўғрисидаги тилхат эҳтиёт чорасини бекор қилишни лозим топади.     

Суд, иш бўйича  жабрланувчиларга етказилган моддий ва маънавий зарарларни муҳокама қилиб  қуйидаги тўхтамга келишни лозим топади. 

Суд муҳокамасида  жабрланувчи Ш.Дўланов, Р.Назарова, Ш.Жумаев, Ж.Жўрақулов, Э.Ибрагимовлар ва вояга етмаган жабрланувчилар  Р.Сайидқулов, Ш.Саидқулова ва уларнинг қонуний вакилларининг судланувчи Н.Мамадаминовга нисбатан ҳеч қандай даъволари йўқлиги ҳақидаги кўрсатувларидан келиб чиқиб, судланувчига Н.Мамадаминовга  жабрланувчиларнинг ҳеч қандай даъволари йўқлигини  эътироф этишни белгилашни лозим топади. 

Юқоридагиларга кўра, Ўзбекистон Республикаси ЖПК 454, 457, 463, 465-468, 473-моддаларига мувофиқ суд,

ҳ   у  к   м     қ  и  л  а  д  и :

ЖЖЖ (ЖЖЖ) Ўзбекистон Республикаси                                         ЖК 266-моддасининг 1-қисмида назарда тутилган жиноятни содир этганликда  айбли деб топилсин.         

ЖЖЖга Ўзбекистон Республикаси ЖК 266-моддасининг  1-қисми билан базавий ҳисоблаш миқдорининг 15  (ўн беш) баравари миқдорида яъни 5.100.000 сўм жарима жазоси тайинлансин.

ЖЖЖга Ўзбекистон Республикаси ЖК 60,61-моддалар тартибида жиноят ишлари  бўйича  Қизириқ туман судининг 2020 йил 22 июль кунидаги ҳукми билан тайинланган  жазонинг  ўталмаган  қисмини қисман қўшиш  йўли билан ўташ учун узил-кесил иш ҳақининг 20 фоизини давлат даромади ҳисобига ушлаб қолган 3 йил 8 ой 28 кун аҳлоқ тузатиш ишлари жазоси ва базавий ҳисоблаш миқдорининг 15 баравари яъни 5.100.000 сўм жарима жазоси тайинлансин.  

ЖЖЖга нисбатан тайинланган жазолар Ўзбекистон Республикаси ЖК 61-моддаси тартибида  ҳар қайси алоҳида-алоҳида ижрога қаратилсин. 

ЖЖЖга нисбатан тайинланган аҳлоқ тузатиш ишлари жазоси ижросини назорат қилувчи органлар белгилаб берадиган жойларда ўташлик белгилансин.

Жазони ўташ муддати ҳукм ижрога қаратилиб, маҳкумнинг ойлик иш ҳақидан давлат даромадига ушлаб қолинган кундан бошлаб  ҳисоблансин.

Ҳукмнинг ижроси Денов туман ИИБ зиммасига юклатилсин.

ЖЖЖга нисбатан қўлланилган муносиб хулқ атворда бўлиш тўғрисидаги тилхат эҳтиёт чораси ҳукм қонуний кучга киргач бекор қилинсин. 
Иш бўйича  жабарланувчилар  Ш.Дўланов, Р.Назарова, Ш.Жумаев, Ж.Жўрақулов, Э.Ибрагимовлар ва вояга  етмаган жабрланувчилар  Р.Сайидқулов, Ш.Саидқулова ва уларнинг қонуний вакилларининг судланувчи Н.Мамадаминовга нисбатан ҳеч қандай даъвоси йўқлиги эътироф этилсин. 

Ҳукмдан норози тарафлар ҳукм эълон қилинган кундан бошлаб,  судланувчи ва жабрланувчилар эса ҳукм нусхасини олган кундан бошлаб 10 (ўн) сутка ичида шу суд орқали Сурхондарё вилоят  суди апелляция инстанциясига, ҳукм қонуний кучга киргач эса Сурхондарё вилоят суди кассация  инстанциясига  шикоят беришга ёки протест  келтиришга ҳақлидир.

Раислик қилувчи     

                                           Ж.Н.Хурсандов
